
SINOPSIS

Rancangan perniagaan kami dijalankan sebagai sebuah perniagaan
perkongsian di mana kami bersetuju untuk menamakannya sebagai MAXSAFE &
CO. Firma kami menjalankan aktiviti pengeluaran jaket keselamatan khas untuk
penunggang motosikal.

Bidang perniagaan yang kami ceburi ini mempunyai potensi yang baik untuk
maju kerana pada ketika ini kerajaann sedang memperhebatkan kempen keselamatan
jalann raya terutamanya penunggang motosikal. Kewujudan MAXSAFE & CO.
adalah sebagai menyahut seruan kerajaan di dalam mengurangkan kadar kemalangan
Jalan raya terutamanya di kalangan penunggang motosikal.

Lokasi kilang kami adalah bertempat di kawasan perindustrian Sungai Pasir,
Sungai Petani, Kedah. Ini kerana kawasan perindustrian tersebut berdekatan dengan
lebuhraya di samping lengkap dengan kemudahan serta infrastruktur yang baik.

Pasaran MAXSAFE & CO. merangkumi Wilayah Utara terutamanya negeri
Kedah dan Perlis. Manakala sasaran pasaran kami adalah tertumpu kepada
penunggang motosikal di bandar yang berumur dalam lingkungan 18-30 tahun. Ini
adalah kerana golongan inilah yang paling ramai terlibat dalam kemalangan jalan
raya.

Kewujudan pesaing memang tidak dapat dielakkan, akan tetapi kami telah
menyusun beberapa strategi pemasaran, antaranya ialah strategi harga, strategi
barangan dan strategi promosi.

Bagi memastikan kelancaran perniagaan ini, kami telah menggunakan tenaga
pekerja mahir dan separa mahir di samping lima orang rakan kongsi yang mempunyai
kelayakan dan kemahiran dalam bidang masing-masing.

Segala maklumat yang berkaitan mengenai perniagaan kami akan diterangkan

dengan lebih terperinci di dalam Rancangan Perniagaan ini.

